
KUMZALOM MASA LAI A PAWLPI KIPHUH KHIATNA LEH AKHANLIATNA(Keys to 

Effective Establishment and Expansion of  the First Century Church) 

               (Sawltak busung a Pasian kammal tungtawna etna) 

I. Jerusalem a Pawlpi hong kiphut khiatna:(Acts 1:1-6:7) 

1. Pawlpi maikai bulpite pen Zeisu teel leh apuah, zunte ahihi. (1:1-26) 

2. Maikaite pen hihtheihna aneite hi in abullam pan a hong pai hilo hi. (6:3) 

3. Makaite in Pasian kammal athei uhhi. Amau(makaite) in pilna sin leh theihna nei hi kei 

mahleh uh Pasian kammal theihna lamah khangcingin, Zeisu mah bangin hangsanna 

lakngam uhhi. ( 2:14-36; 3:11-26; 4:5-13) 

4. Makaite in upna maan aneihna uh kilang sak uhhi.(4:5-13) 

5. Makaite in Pawlpi sungah akitangsapna bangin panmun la ciat uhhi. (5:1-11; 6:1-7) 

6. Makaite in Pasian kammal leh thungetna thupi ngaihsutin ki ap uhhi. Amakai huhding 

nangawn ateel ciangun mite kisap muthei Kha siangtho leh thutheihna tawh akidimte 

ateel uhhi. (6:1-6) 

7. Pawlpi in nungzuipite thutheihna, kipawlkhopna, neekkhawm ne in Pasian tungah ki apna 

neiciat uhhi. (2:42) 

8. Pasian tungah aki apna tungtawnun kipumkhatna hong piang a, tua in akim apam aa omte 

adingin a tuampianna uh theisakin, pawlpi thu um mikibehlap tohna hong suak hi. (2:47; 

5:13) 

9. Akipumkhatna uh leh upna hang a athuman thumantak a omna biakna nasepna asunga 

athu man lohna piang sakthei a, tua in sikaan(thukhun) khauh neisak hi.( 5:1-11) 

10. Makaite leh Pawlpi in aman teci pang ngam uhhi. ( 4:5-31; 17 – 42) 

11. Khazih mihing hihna leh anasepin amaute teci ahihi.(2:22-36; 3:12-26;4:8-12; 5:17-

32,42) 

II. Judea gam leh Samaria gam a pawlpi kiphuh khiatna: (Sawl 6: 8- 9:31) 

 

1. Pawlpi khanliatna in picinna hi a, zungkip neisak hi. Pasian in ‘bawlsiatna thuaksak a, ahi 

zongin huihmut bangin a omna munmun vuah Pawlpi gahin khanglian zel hi.( 8:1,4) 

2. Makaite in thuciamlui thu athei manin, lungdamna gospel bulpi tawh Pawlpi lamding zia 

tel uhhi. (7:1-35;8:35) 

3. Pawlpi in anasepna tawh Pasian thu khaici tuh in phatuamna piang sak hi. (8:4) 

4. Khazih mihing hihna leh a nasep in amaute teci ahi uhhi. (8:5,12,35,40) 

5. Makaite(Nungzuipite) in Pasian thu maan lampi ah Ama gelna aki cing theihnangin a sem 

uhhi. ( 8: 14-25) 

6. Nasep ding haksatna a om ciangin, makai(Nungzuipite) in amau hihna thu neihna tawh, 

ki ukna leh akithuneih sakluatna zanglo in khat leh khat kihuh in pangkhawm zaw uhhi.   

( 8: 14-25) 



7. Makaite in Pawlpi suanga aituam mindeihna tawh kimakaih khialna a omloh nangin a thu 

neihna uh zangin dal uhhi. ( 8: 9-24) 

8. Kiniamkhiatna tawh makaihna in amasapen hi a, tua in eithu bek thupisakna leh gual 

tungtuan nopna omsak ngeilo hi. (8: 5-25). 

9. Pasian in a upnate uh hawmkhia thei dingin kong honsak hi. ( 8: 26-32) 

10. Pasian in mihingte lungsim ah nasem a, Khazih mi hong suahna tungtawnin Ama thu ih 

theih nangin khuavak bangin tangsak hi. ( 9:1-18;26:14; 8: 26-31; 2Cor 4: 3-6) 

11. Hihin Pasian geelna hi a, kikhaktan theilo hi. ( 1:8; Late 33:11) 

 

III. Antioch Khua a Pawlpi kiphuh khiatna: (9: 32-12:24) 

1. Pawlpi khanliat nangin Pasian vangliatna nasep hong kilahna hi a, mihing ten ih hihleh ih 

hih ding zekai lai hi. ( 10:9-22; 11:1-3,18,19-22) 

2. Dodalna tampi hong om khit ciangin Pawlpi masate in ki aituam bawlna kikhenna 

atuamtuam a manloh lam hong thei uhhi. ( 10:9-22,28; 11:1-3,18,19-21) 

3. Pasian in (Amah) azong Cornelius lungtang tungah na sem hi. Cornelius’ lawmte leh 

tanauten zong Pasian thu hong zui uhhi. Cornelius in Pasian a zuatma nangawnin a 

lungtang ah Pasian in na semkhin ahihi. ( 17:24-27;10:1-8;24-48) 

4. Gentelte tuam bawla Pasian thupiak ding autloh hangun Pasian in amau(gentelte) tunga 

nasem a thu ummi hong piang veve hi. (11:19-24) 

5. Pasian in nuntakdan kibanglo namtuamtuam a tengkhawm Antioh Khuapi pan in ama 

mite akhang lian dingin teel hi. Aman( Pasian) thu um mimasa dingin piangsak hi. ( 

11:26) 

6. Barnabas in hanciamtakin kuhkaltaka Pasian thu umthakte nenniamna tuamtuamte 

kawmkal panin kuhkaltak a, asem dingin tha pia hi. (11:21-24) (hanciam taka nasem ( 

Pasian nasem masate). 

7. Barnabas leh Paul tua thu umte tawh kimu in Pasian thu khauhtakin kumkhat sung 

sinsakna nei uhhi. ( 11:25,26) (hanciamna tawh Pawlpi miki behlapna) 

8. Sinsakte(siate) in hanciamtakin sem ciat uhhi.(11:23-26)  

9. Lungtup leh thumuhna(vision) kipumkhatin Pawlpi sungah khangto hinna piang hi. Hih 

in thu um midangte aa dingin etteh theih ding hi a, gentehna in enleng Judean a 

Christiante kisapna meeting neihna ah mikim kihel uhhi. (11:26-30) 

10. Pasian kammal Lai Siangtho in asep leh bawl gamtatna uh leh Pawlpi masate apicinna 

dingun a bulpi ahihi. (6:7; 9:31; 12:24). 

 

IV. Asia Minor ah Pawlpi phuhkhiatna( 12: 25- 16:5) 

1. Akhang cingkhinsa( upna-ah) mite kisawl a, Khua Pawlpi hong piang ahihi. (13:1-13) 

2. Akisawl mite in, azuih dinguh thu khun om a:- (13:1-14:28) 

(a) Lungdamna thu tangko ding 



(b) Pasian thu umsa mite tha piak ding 

(c) Upate teel ding 

3. Pawlpi kizel kawikawi nang na asep khit ciangun, a mau Pawlpi ciat bulphuh in khantoh 

nang nasemna ah kipawl khawm uhhi. (14: 26-28) 

4. Pasian in asep dinguh nasepte azozo dingin lampi honsak hi.(14:27) 

5. Pawlpi masate kimakaihna( Nungzuipite & Upate) in amau sepciat tungtawnin Pasian 

khensatna(deihna) tangtung/piangsak uhhi. (15: 6-29) 

Asepdante uh:- 

(a) Hihtengah maikaihna khat lehkhat luangkhawm uhhi. 

(b) Hihtengah Pasian in bangsem hiam cih ki muthei hi. 

(c) Hihtengah Pasian kammal tungtawnin Ama(Pasian) na aseptheihna ki mu hi. 

(d) Hihtengah lungsim siangtho taka kipum khatna kilangkhia hi. 

(e) Hihtengah midangte tawh kipawlkhawpna kilang hi. 

6. Cindante biak navaite, ngeina vaite bulphuha bauinate, makaih dinga a thupite hoihtak 

bulkip neiin kisinsak hi. (15:20,23;16:3;Gal 2:3-5; Icor 9:19-22) (kilang panna leh kibawl 

siatna om ding deihlo uhhi.) 

7. Maikaite in lungdamna thu limtakin hu uha, tua in suahtakna tun hi. ( 15:1-5; Galatians) 

(Tu hunciangin abu in ki-at khiata hi) 

8. Antioch Pawlpi leh Kha Siangtho lamlahna tawh akisawl mite in, Azin masakna vuah 

upna lamah Khazih maikaina tawh upna kip a neisak theih nangun kiapna nei uhhi. 

(kuhkaltak in sem dingin ki-ap uhhi) (15:36-40) 

9. Makaite in acitak mi (amau huh thei) dingin pantah in,tuate in amau mun ciatah hong 

pian ciat uhhi. Amauten( Nungzuipi) apahtah mite uh anasepna uh(Missionary) ah 

kizuisak uhhi. (15:37-39;16:3;II Tim 2:2) 

 

V. Aegean Area a Pawlpi kiphuh khiatna:(16:6-19:20) 

1.  Paul in lungdamna thu aza nailo munte ah gamthak khuavak puak ahihi.( 16:6,7; Mt 

28:19,20) 

2. Paul in nakhat peuhpeuh khensiam in, athu theinailo mite Pasian lamah akhantoh nangin 

lamdang tuam tawh amaute khangto/lo sak hi. ( 16:6-40) 

3. Paul in leitung mite teltheih dingin lungdamna thu agenna ah:- 

(a) Lai siangtho in abulpi a, hihna thungai mite tungah ahilhna( 17:1-15) 

1. Paul in Lai siangtho limtakintel theihna nei hi. (v.2) 

2. Paul in ama thungai ding mi om nangte ah pai hi. (v.2) 

3. Paul in Lai siangtho hilhcian in, atelna dingun genpih a, Khazih thuciam lui in 

agennate tungtawnin genciatna nei hi. (v.2-4) 

4. Amau(paul) genna tungtawnin tha tampi amaute pia hi.(v.11) 

(b) Lai Siangtho lo in mihing ih omdan( 17:16-34) 

1. Paul in amipihte leitung ngaihsutna tawh a etna(v.22,23) 



2. Paul in amipihte azahtak bawlna (v 22,23) 

3. Paul in amipihte ngiahsutna mukhia in, athu gen bang cipat ding cih thei(v 23) 

4. Paul in thu mangenin leitung ngaihsutna amanlote puahpha hi. (v.24-31) 

5. Paul in amipihte muhna tungtawnin thu gen hi. (v. 28) 

4. Pasian in alangpang mite lungtangah Gospel thu alut nangin kong honsak hi. (16:14) 

5. Amah (Paul) mimal a, alangpang ten Pasian thu hong za in, hong tel uha Pasian thu hong 

sangta uhhi. (16:14,32;17:4,12;I Thess 2:13) 

6. Pasian in lamdangtakin kem a, alangpang miten manzolo uhhi. Amah (paul) in Pasian deihna 

tawh hihte tung pan metna nangah zaw hi. (18:9-11) 

7. Paul in lauhauina tawh kidimin ommah leh Pasian aadingin nasem veve hi(18:5-9; IIcor 7:5; 

ICor 2:3) 

8. Paul amahleh mah hunbit Pasian nasem dingin kipia hi. Thu ummite piakkhiatnate in 

lungdamna thu atangzai semsemna dingin akisam mahmah ahihi. Amaute in kipumpiak uhhi. ( 

18:5; II Cor 11:9; Phil 4:15; II Cor 8&9) 

9. Paul leh alawmte in Pasian kammal a manlopi a khenkhiat nate hong puahpha uhhi. (18:24-

19:10) 

10. Ephesas leh akim akiang Pawlpite amauleh amau Pasian lamah pumpi sianthonate hong nei 

in kipawl khawmthei pah uhhi. (18:17-19) 

VI Paul Pasian nasepna leh aphuhkhiat Pawlpite omzia atawpna a etkhiatna 

1. Paul in leitung cilesa nuntakna tawh thu manlona tawh langpanna tampi thuak hi. (19:23-

41) 

2. Paul in Pawlpite vaveh in upna thu ah apicing nanguh tha apia hi.( 20:1-12) 

3. Khua Pawlpite meeting(kimuh/ thukikhopna) in Pawlpi kisapte thakipiak thuahna hi a, 

athupi mahmah ahihi. (20:7; 2:42) 

4. Paul in ama paisatkhit nungin nasep azom dingin Upate sinsak hi.(20:17-38) 

a. Aman agammial nasep zomsuak hi.(20:24) 

b. Aman Pasian deihna apicinna dingin hanciam hi. (20:22-24) 

c. Aman Lai siangtho tawh ki-ap den hi. (20:20; 21,31,32) 

d. Aman amau(thu ummite)Pasian sila nuntak zia neihna dingin sinsak hi.( 20:19,33-35) 

e. Aman itna nei in lungsim takpi tawh genkhia hi. (21:19,31,36-38) 

f. Makaina ah picing lungsim nei in ki-ap den hi. (21:31,33,34) 

g. Aman amimal nuntakna mahmah ah sikan(citak) nei hi. ( 20: 19,31,34,35) 

h. Huntam zawte Pawlpi khantohna in makaihna in zang hi. (20:31) 



5. Paul in ama nutsiat nungin Pawlpi upate tavuan, mawh puakding tawh kisai hilhkhol hi.   

( 20:17-38) 

a. Amaute( Upate) vaite apna aman(Paul) Khua Pawlpi upate thuneihna pia hi. (20:31) 

b. Amaute(Upate) tuucing/ Pawlpi kemte ahi uhhi.(20:28) 

c. Amaute in Pasian leh Akammal ading muan leh suante ahi uhhi. (20:32) 

6. Athongkiat sung nangawnin, Paul in Pasian thu ih upna tawh kisai a lehdona langpanna 

panin ih upna athupina tawh nakap nado hi. (21:33-28:31) 

a. Zawhzawh loh do haksat buainate om mah leh Pasian hilhna bangin gamta in zuiveve 

hi. ( 19;21;20:22-24;21:10-13;23:11;25:11;27:21-26;28:16) 

b. Paul in tua haksatnate Pasian nasep na leh Pasian vanzat ahihna thutel mahmah hi. ( 

Rom 13:1-6) 

1. Aman Kha ii thu neina thupi sim hi. ( 21:17-26; 28:17-22) 

2. Aman hong ukpite thuneihna thupisim hi. ( 21: 37-40; 24:10;26:1-3,25) 

3. Aman amah alangdote zong thupi simveve hi. (23: 2-5) 

4. Aman(Paul) akisap hunin aupna hanga kidalna(hutnang’)ah kumpi thuneite mai 

ah zong hangsantak in dingngam hi. 

a. Aman amangah dinga kilawm angah nangin Upadi tawh kituak in ngen hi.      

( 21:37-40; 22;25-29; 25:9-11) 

b. Aman akisap leh zong thu damtakin amaute thu hilhzaw hi. (25:10,11) 

c. Amaute tungah a uptake zia leh ama thuneihna tawh thu gen hi. (26:24-29) 

d. Thu manna tawh adangten a up theihnang in genpih ding pen laulo hi. 

(26:25-29) 

5. Aman ama hihna zangin amah leh amah kidal, kikem hi. (23:16-23; 25:10,11)      

 

c).Paul in Pasian piak akicingin thuzaksakna thu aneihlam phawk kawmin, akim 

leh kiangate uanggenna(vuiphan) theihna leh ahoihna uh, thu neihna leh 

khensatna bawl thei hi. ( 23:11;25:9,10) 

 

d) Paul omzia pen  amakai lutang(27:30-37), Kha siangtho hehpihna( 27:33-35), 

leh sila lungtang neihna( 28:3), nasiataka lauhuai tembaw kitamkhamna 

atuahkhak thute kimu thei hi. Bangci dan? Hici bang haksatna hunsungna 

ngawnin Pasian kepna phawk hi. Ahizongin thuman thutak hangin simmawh 

muhdahnate in zong tawntung nuntakna ih ngah dinga thupitna hong hilh hi.         

(23:11;27:21-24;28:11). Hihin haksatna atuak zongin azawhzawh nang thusim 

ahihi. (26:22). Paul in hihthu man thutak pen II Cor 2:12-7:5 ah na hilh hi. 

7. Paul in kumnih sunga Pawlpi phuh semkawmin Rome ah suangkhulh tangna thu tawh sawltak 

laikhakna khawl hi. (28:30,11) 

 


